
TA’MINOT ZANJIRINI OPTIMALLASHTIRISH 
YO‘LLARI
Matkarimova Umida Alisher qizi
“Millat Umidi universiteti” 2-kurs talabasi

Ilmiy rahbar: 
Yuldashev Abduhakim Abdukarimovich
TDIU, “Biznes boshqaruvi kafedrasi” dotsenti, PhD

Annotatsiya: Mazkur tezis ishida zamonaviy iqtisodiy sharoitda ta’minot zanjirini optimallashtirishning asosiy yo‘llari 
va ularning samaradorligi tahlil etilgan. Unda ta’minot zanjiri boshqaruvining ilg‘or usullari, logistika jarayonlarining 
raqamlashtirilishi, resurslardan oqilona foydalanish hamda xarajatlarni kamaytirish orqali biznes jarayonlarini 
takomillashtirish imkoniyatlari ko‘rib chiqilgan. Shuningdek, mahalliy va xorijiy tajriba asosida muvaffaqiyatli optimallashtirish 
strategiyalari tahlil qilinib, ularni amaliyotga tatbiq etish bo‘yicha taklif va tavsiyalar ishlab chiqilgan. Tadqiqot natijalari 
korxonalar uchun raqobatbardoshlikni oshirishda muhim ahamiyat kasb etadi.

Kalit soʻzlar: ta’minot zanjiri, optimallashtirish, logistika, xarajatlarni kamaytirish, resurslarni boshqarish, raqamlashtirish, 
strategik rejalashtirish, samaradorlik, raqobatbardoshlik, yetkazib berish tizimi.

Abstract: This thesis analyzes the main approaches to optimizing supply chains under modern economic conditions 
and evaluates their effectiveness. It explores advanced methods of supply chain management, the digitalization 
of logistics processes, rational use of resources, and opportunities for improving business operations through cost 
reduction. Based on both local and international experience, successful optimization strategies are examined, and 
practical recommendations for their implementation are proposed. The research findings are of significant importance for 
enhancing the competitiveness of enterprises.

Key words: supply chain, optimization, logistics, cost reduction, resource management, digitalization, strategic planning, 
efficiency, competitiveness, delivery system.

Аннотация: В данной тезисной работе проанализированы основные пути оптимизации цепочек поставок в 
современных экономических условиях и их эффективность. Рассмотрены передовые методы управления 
цепочками поставок, цифровизация логистических процессов, рациональное использование ресурсов и 
возможности совершенствования бизнес-процессов за счёт снижения издержек. На основе отечественного и 
зарубежного опыта проанализированы успешные стратегии оптимизации, а также разработаны предложения 
и рекомендации по их практическому применению. Результаты исследования имеют важное значение для 
повышения конкурентоспособности предприятий.

Ключевые слова: цепочка поставок, оптимизация, логистика, сокращение издержек, управление ресурсами, 
цифровизация, стратегическое планирование, эффективность, конкурентоспособность, система поставок.

K I R I S H
Global iqtisodiyot sharoitida korxonalar va tashkilotlar o‘z faoliyatini yanada samarali tashkil etish, 

resurslardan oqilona foydalanish va raqobatbardoshlikni oshirishga intilmoqda. Bunday maqsadlarga erishishda 
ta’minot zanjirini to‘g‘ri boshqarish va uning har bir bo‘g‘inini optimallashtirish muhim ahamiyat kasb etadi. 
Ta’minot zanjiri – bu mahsulot yoki xizmatni ishlab chiqarishdan tortib, uni yakuniy iste’molchigacha yetkazib 
berishgacha bo‘lgan jarayonlar majmuidir.

Ushbu jarayonlarning samarali tashkil etilishi nafaqat xarajatlarni qisqartiradi, balki mijozlar ehtiyojini 
o‘z vaqtida va sifatli qondirish imkonini ham beradi. Zamonaviy biznesda logistika infratuzilmasining 
rivojlanishi, axborot texnologiyalarining keng qo‘llanilishi hamda raqamli transformatsiya tendensiyalari 
ta’minot zanjirini optimallashtirishda yangi yondashuvlarni taqozo etmoqda. Ushbu tezis ishida ta’minot 
zanjirini optimallashtirishning dolzarb jihatlari, mavjud muammolar va ularni bartaraf etish yo‘llari tahlil qilinadi, 
shuningdek samarali boshqaruv mexanizmlari bo‘yicha amaliy tavsiyalar ishlab chiqilgan.

T A H L I L  V A  N A T I J A L A R
Ta’minot zanjirini optimallashtirishning afzalliklari. Xarajatlarni kamaytirish – optimallashtirilgan ta’minot 

zanjiri yordamida ortiqcha zaxiralar, transport xarajatlari va ishlab chiqarishdagi isrofgarchiliklar kamaytiriladi. 
Yetkazib berish tezligi oshadi – logistika jarayonlarini takomillashtirish orqali mahsulot yoki xizmatni mijozga 
qisqa muddatda yetkazib berish imkoniyati yaratiladi. Mijozlar qoniqishini oshiradi – barqaror va ishonchli 
ta’minot tizimi orqali mijozlarga sifatli va o‘z vaqtida xizmat ko‘rsatish ta’minlanadi. Zaxiralarni boshqarish 
yaxshilanadi – real vaqt rejimidagi monitoring va prognozlash tizimlari yordamida zaxira darajalari aniq va 
samarali nazorat qilinadi. Ishlab chiqarish samaradorligi ortadi – xomashyo va materiallarning uzluksiz 
yetkazilishi ishlab chiqarish liniyasining to‘xtab qolishini oldini oladi.

1-grafik. Ta’minot zanjirini optimallashtirish orqali samaradorlikga erishish. 

Ta’minot zanjirini optimallashtirish yo‘llarining kamchiliklari. Just-in-Time (JIT) tizimi – xavfsizlik zaxiralari 
yo‘q. Talab ortib ketsa yoki kechikishlar yuzaga kelsa, ishlab chiqarish to‘xtab qolishi mumkin. Tashqi ta’sirlarga 
sezuvchan – transport kechikishlari yoki yetkazib beruvchi bilan bog‘liq muammolar JIT tizimiga katta zarar 
yetkazishi mumkin. Outsourcing (subpudrat orqali bajarish) – nazorat yo‘qolishi. Tashqi yetkazib beruvchilar 
sifat va muddat talablariga to‘liq javob bermasligi mumkin. Avtomatlashtirish va raqamlashtirish – katta dastlabki 
investitsiya talab qiladi. Texnologiyaga o‘tish jarayoni ko‘p miqdordagi mablag‘ va vaqtni talab etadi. Xodimlar 
qarshiligi – ishchilar ish joylarini yo‘qotish xavfi sababli yangi texnologiyalarga qarshi bo‘lishlari mumkin. 
Logistika muammolari – uzoq masofalar va chegaralararo operatsiyalar kechikishlarga olib keladi. Lean Supply 
Chain (keraksiz isroflarni kamaytirish) – zaxira pastligi bilan tavsiflanadi. Ortiqcha zaxiralar yo‘qligi sababli 
talabning keskin o‘zgarishiga tayyor bo‘lmaslik holatlari yuzaga kelishi mumkin.

2-grafik. Ta’minot zanjiridagi bo‘shliqlar.

X U L O S A  V A  T A K L I F L A R
Ushbu tezis natijalaridan kelib chiqqan xulosalar shuni ko‘rsatadiki, ta’minot zanjirini optimallashtirish bugungi 

global iqtisodiy sharoitda korxonalar uchun raqobatbardoshlikni ta’minlash, resurslardan samarali foydalanish 
va mijozlarga tezkor xizmat ko‘rsatishning muhim omiliga aylangan. Just-in-Time, outsourcing, raqamlashtirish 
va Lean kabi yondashuvlar zanjirni soddalashtiradi, xarajatlarni kamaytiradi hamda samaradorlikni oshiradi. 
Biroq, har bir optimallashtirish strategiyasi muayyan kamchiliklarga ega bo‘lib, ular ma’lum xatarlarni yuzaga 
keltirishi mumkin. Shu sababli, korxonalar ta’minot zanjirini takomillashtirishda nafaqat texnologik yoki iqtisodiy 
omillarni, balki xavfsizlik, barqarorlik va moslashuvchanlik kabi muhim jihatlarni ham e’tiborga olishlari zarur. 
Xulosa qilib aytganda, ta’minot zanjirini optimallashtirish – bu bir martalik emas, balki doimiy monitoring, tahlil 
va moslashuvni talab qiladigan strategik jarayondir.

Takliflar: 
1 - Strategik takliflar. Gibrid ta’minot modeli joriy etish – Just-in-Time va xavfsizlik zaxirasiga 

asoslangan yondashuvlarni birlashtirib, barqarorlik va samaradorlikni muvozanatlash; Xavf menejment 
tizimini kuchaytirish – Yetkazib berishdagi kechikishlar, global inqirozlar yoki tabiiy ofatlarga qarshi oldindan 
rejalashtirilgan chora-tadbirlarni ishlab chiqish; 

2 - Iqtisodiy takliflar. Xarajat tahlilini avtomatlashtirish – Xarajatlarni doimiy monitoring qilish orqali 
ortiqcha isroflarni aniqlash va kamaytirish; Uzoq muddatli shartnomalar tuzish – Narx o‘zgarishlaridan 
himoyalanish va barqaror yetkazib berish uchun strategik sheriklar bilan uzoq muddatli bitimlar tuzish. 
Zaxiralarni optimallashtirish – Talab prognozi asosida minimal, lekin yetarli miqdordagi zaxiralarni saqlash 
orqali ombor xarajatlarini kamaytirish. 

3 - Texnologik takliflar. Avtomatlashtirilgan ta’minot platformalari – Yetkazib beruvchilar bilan real vaqt 
rejimida ma’lumot almashish imkonini beruvchi ERP, SCM kabi tizimlarni qo‘llash.

Foydalanilgan adabiyotlar ro‘yxati:
1.	 Christopher, M. (2016). Logistics and Supply Chain Management. 5th edition. Pearson Education. – Ta’minot zanjirini 

boshqarish va optimallashtirish bo‘yicha yetakchi nazariy asoslar.
2.	 Chopra, S., & Meindl, P. (2019). Supply Chain Management: Strategy, Planning, and Operation. 7th edition. Pearson. 

– Ta’minot strategiyalari va global zanjirlarni rejalashtirish haqida chuqur tahlil.
3.	 Harrison, A., Van Hoek, R. (2011). Logistics Management and Strategy: Competing Through the Supply Chain. 4th 

edition. Pearson Education. – Logistika strategiyalari va raqobat ustunliklari.
4.	 Simchi-Levi, D., Kaminsky, P., & Simchi-Levi, E. (2008). Designing and Managing the Supply Chain: Concepts, 

Strategies and Case Studies. 3rd edition. McGraw-Hill. – Ta’minot zanjiri dizayni va boshqaruvi.
5.	 Rushton, A., Croucher, P., & Baker, P. (2014). The Handbook of Logistics and Distribution Management. 5th edition. 

Kogan Page. – Ta’minot va taqsimot tizimlarini boshqarish asoslari.
6.	 SCM Globe – What is Supply Chain Optimization? URL: https://www.scmglobe.com/supply-chain-optimization
7.	 Investopedia – Supply Chain Management (SCM) URL: https://www.investopedia.com/terms/s/supplychainmanagement.

asp
8.	 Logistics Bureau – 10 Tips for Optimizing Your Supply Chain URL: https://www.logisticsbureau.com/optimizing-supply-

chain
9.	 MIT Center for Transportation & Logistics – Supply Chain Research URL: https://ctl.mit.edu/research
10.	 McKinsey & Company – Risk, Resilience, and Rebalancing in Global Value Chains URL: https://www.mckinsey.com/

business-functions/operations



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025-yil, may.

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


